
Narodne pripovedke iz Varaždinske okolice. 
Nabral M. Kračmanov. 

1. K a k se j e i z p u n i l a s e n j a . 
Bil je jenput neki grof koji je dal grad zidati, a imel 

je tri sinove. Da je bil grad gotov rekel j e : vezda burno 
vsi vu njega spat išli i vsak mora mi zutra povedati kaj je 
senjal, ar to če biti istina. Ovi tri sinovi su skup vu jedni 
hiši spali, crnda se najstareši i srednji spominjaju kaj bi v 

jutro ocu povedali. Naj stareši veli: ja bum rekel da je bil 
vu našem dvorišču zdenec iz kojega je zlato zviralo, ar si 
je mislil, da se bu ocu dopalo. A srednji veli: a kaj cem 
ja reči? ja bum pak rekel, da je tu, gde je ova šuma, 
bilo lepo polje i sama pšenica je rasla. I to je dobro, veli 
t.aj stareši. A naj mlajši si je mislil: a kaj čem ja reči? 
pak veli: a ja bum ono rekel kaj se mi bu senjalo. Vezda 
idu spat. V jutro mahom dal je je grof zvati i pita naj-
starešega: kaj se ti je senjalo? On veli: senjalo se mi je, 
da je bil na dvorišču takov zdenec, da je zlato iz njega 
zviralo. Dobro je to, odgovori grof. Onda pita srednjega: a 
kaj se je tebi senjalo? On veli, da je tu, gde je šuma, 
bilo polje i rasla je sama pšenica. I to je dobro, odgovori 
grof. Onda pita uaj mlajšega: a kaj se je tebi senjalo? A 
on veli: senjalo se mi je da su mati donesli vodu da sem 
si rake pral, a otec ročnik za brisanje. Onda se grof raz­
srdi i veli: kaj bi ti rad da bi ja i tvoja mati tebi slugi 
bili? Onda pozove svojega jagra i veli mu da ga naj vstrli. 
Nu prvo kak je ž njim išel, prosil je za boben, i grof mu 
je dal boben. Onda idu z jagrom i da su vre daleko vu 
šumu došli rekel je jager: vezda te ja moram streliti. A 
on se počne moliti da ga naj pusti pri življenju. A jager 
veli: ja te ne mreni pustiti, ar mi je grof rekel da moram 
tvoje oči donesti. On se pak začne moliti i veli da naj 
svojega psa zakolje i mu oči donese, i da on nigda više 
ne dojde nazad. Onda ga je jager pustil i včinil je tak. A 
ov ide po šumi ue znajuči kud i kam i navek si je bobna!. 
Ondi je došel do jene kučice gde je jena baba van došla. 
On veli: dober den, mamica. Ona odgovori: bog daj , moj 
sinek, i rekla j e : da ti ne bi vezda rekel: dober deu, ma­
mica, ne bi odišel živ od ovud. A on veli: da pak vi ne 
bi rekli: bog daj, moj sinek, bila bi i vaša zadnja vura, 
ar za menom ide mnogo vojnikov. Onda ga je ona pitala: 
očes iti k meni v službu? i on je išel. Onda mu je dala 
pušku i rekla je, da naj ide njim nekaj za pečenku streiit 
On ide i najde najprvo vranu pa ju hotel strliti, a ona se 
mu začne moliti da ju naj pusti, i pustil ju je. Onda je 
išel dalje i našel je vuka, hoče ga streliti, pak se mu i 
on začne moliti da ga naj pusti, i pustil ga je. Onda ide 
dalje i najde sraku, i ona se mu začne moliti, i pustil je i 
nju. Onda je išel dimo i baba ga je pitala: jeli si kaj do-
nesel? A on veli: nisem, ar nisem niš našel. Onda mu je 
dala jesti i 'da se je najel mu je rekla da naj konja na 
pasu tira i da ga na večer nazad dimo dotira, drugač bu 
zlo za njega. On tira na pasu i zaspal je poleg konja, 
onda pa se konj skrije. 'Da se on prebudi, vidi da konja 
ni. Onda postane žalosten i iskal ga je po šumi i na jenput 
vidi vranu i ona ga pita: kaj ti iščeš? A on veli: konja 
sem zgubil. Onda mu ona reče, da naj ide i pazi na on 
grm na kojega bu ona zletela i na on grm naj oglavnik 
hiti i taki bu konj van došel. On ide i tak vučini i došel 
je konj van. Onda ga je tiral dimo, i da je dimo došel, 
mahom ga baba pita: kaj si dotiral? a on veli: je sem. 
Onda mu da baba jesti i 'da je je l , ide baba vu štalu i 
vudri po konju. Zakaj si se , veli, ne bolje skril? A on 
veli: sem se skril na tri klaftre vu zemlju, pak me je 
našel. Onda drugi dan pak mu je rekla da naj tira konja 
na pasu. On ga je tiral, pak ga ni hotel iz ruk pustiti, 
neg ga je navek v ruki držal, i ipak ga je sen vukanil 
i zaspal j e , tečas se pak konj skrije. 'Da se prebudi 
pak ne najde konja. 'Da ga je iskal zestane se z vukom 
i vuk mu veli: kaj ti iščeš? a on mu veli da mu je 
konj zginul. Vuk mu veli: pazi, poleg kojega grma bum 
ja bežal, na on grm hiti oglavnik i triput ž njim stepi, 
onda ti bu konj van došel. On ovak načini i konj dojde 
van. Onda ga tira dimo. Baba mu da jesti, onda pak ide 
vu štalu pa vudri po konju. Kaj si se, veli, ni bolje skril? 
a on veli: skril sem se šest klaftrov vu zemlju pak me je 
našel. Onda tretji dan pak mu veli konja na pasu tirati. 
On ga tira i je sedel na njem da mu ne bi pak vušel, ali 

ipak ga je sen vkanil i zaspal je na konja, a konj si leže 
i spravi ga dol s sebe, onda pak se skrije. 'Da se prebudi 
pak konja ni. Onda ga išče išče i ne mre ga najti, na 
zajdne opazi sraku, ona ga pita: kaj ti iščeš? On veli da je 
konja zgubil. Ona mu reče: idi k oni vodi i onde buš videl 
tri ribe koje se jako svetiju, prosi ribiče da ti je vloviju i 
onda hiti oglavnik na nje, i budu postali konj. On ide k 
oni vodi, vidi ove tri ribe i prosi ribiče da bi mu je vlovili, 
a oni ga pitaju: kaj buš ti z ovemi ribami? A, jako se mi 
dopadaju, veli. Ribiči mu vloviju ribe, on hiti oglavnik na 
nje i postale su konj. On konja tira dimo i 'da ga je do-
tiral, mu da baba jesti. Onda veli: pazi na konja doma, ar 
je morala iti vu spravišče. On ide onda vu štalu da mu ne 
bi konj odišel, a konj mu veli: idi, i na nahižu buš našel 
mnogo starih kož i koja je naj vekša onu zemi i obšij me 
vsega vu nju, i našel buš jednu kad zlata i jednu srebra, 
ono zemi i nasipli okolo mene kuliko naj više, onda zemi 
brus metlu i kosu i mene pelaj lepo iz stale da se ne bum 
nigde zadel, pak odidemo, ar drugač, 'da baba dimo dojde, 
budemo obadva poginuli. On včini kak mu je konj rekel i 
pela ga iz stale, pa konj se je malo s kopitom v prag 
tresnul pak onda veli: vezda friško hodi, ar baba bude 
mahom doma. Onda bežiju i, da su vre daleko bili, reče 
konj: ogledni se nazad, je li buš kaj videl. Nikaj drugo, 
veli, neg jenu veliku črnu meglu. Onda idu još jen čas i 
pak konj veli: ogledni se. On se ogledne i vidi babu vre 
blizu vu črni megli. Onda konj veli: hiti brus. On je brus 
hitil i postali su veliki bregovi tak da se je baba komaj 
prek privlekla. 'Da su vre pak deleko bili veli konj: ogledni 
se. On se ogledne i vidi babu vre pak blizu. Onda hiti 
metlu pak postane takva suma odzadi da se je baba komaj 
prek privlekla. Onda pak bežiju dalje i, 'da su vre daleko 
bili, pak konj veli da se naj ogledne,, pak vre vidi babu 
blizu. Onda hiti kosu i postale so same kose tak da se je 
baba potukla. Oni bežiju još jen čas pak konj veli da se 
naj ogledne, i ve ni niš više videl. Onda reče konj: vezda 
idemo k tebi dimo, a on veli da ne sme dimo pa mu pove 
kak se je ž njim dogodilo. A konj veli: nikaj zato, vezda 
baš tvoja sestra se moži i onaj, koj bu prek jedne velike 
grabe skočil, bude ju dobil. Hodi i tam prosi ako bi smel 
skakati, a ti mene prvi put jen, drugi put dve, tretji put 
tri klaftre od grabe nazad potegni. Onda ideju i došli su 
na večer v jednu oštariju, onde on pita: kaj se je tu no-
voga zgodilo? A oni veliju: nikaj drugo neg grofova či 
ide vezda v zamuž i koji bu prek jedne grabe skočil, on 
bu nju dobil. Drugo jutro ide on i prosi da bi i njega pu­
stili skakati. Oni mu dopustiju, ar su si mislili: da mi, koji 
imamo lepe konje, ne mremo skočiti, kaj bi ti s tvojim 
skočil. On potegne prvi put konja jen klafter od grabe i 
skoči još jen klafter prek grabe. Onda vsi veliju: to se je 
primerilo, još jen put. On potegne konja dve klaftre od 
grabe i skoči još dve klaftre prek grabe. Onda veliju: još 
tretji put. Onda potegne konja tri klaftre od grabe i skoči 
još tri klaftre prek grabe. Onda idu vsi vu palaču a konje 
spravlaju vu štalu, a njegov konj veli: ti mene ne puščaj 
vu štalu, neg ja moram iti s taboru gor i tamo ti meni 
glavu odseči. A nije hotel to včiniti, nu konj veli: samo 
to včini, drugač ne bu dobro za te. Kad hočeju njegovoga 
konja vu štalu, on veli: moj konj mora iti z menom vu 
palaču. A drugi veliju: a kaj buš s tak grdim konjem vu 
palači? On ide gor i, da gori dojde, odseče konju glavu, 
i zlato i srebro raztepe se po podu, a on si je s krvjom 
ruke pošprical. Onda grof beži po ročnik a grofica po vodu, 
i da si je ruke brisal povedal je: ni ga tu zdenca da bi 
zlato iz njega zviralo, ni ga lepoga polja da bi pšenica 
rasla, a da su meni mati vodu a otec ročnik donesli, to 
se je dogodilo. 


